
जिसका उत्‍तर 03 अप्रैल, 2017 को दिया जाना है ।
.....
पुलिचिंतला जलाशय में जल भंडारण
3664. श्री मोहम्मद अली खान: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या यह सच है कि तेलंगाना राज्य की आपत्तियों के कारण आंध्र प्रदेश को पुलिचिंतला जलाशय में इसकी पूरी क्षमता के अनुरूप जल भंडारण की अनुमति नहीं दी गई थी, यदि हां, तो तत्‍संबंधी ब्यौरा क्या है; और 
(ख) 
पुलिचिंतला जलाशय की पूरी क्षमता कितनी है और विगत दो वर्षों के दौरान कितना जल संग्रहित किया गया और छोड़ा गया है?
उत्‍तर
जल संसाधन, नदी विकास और गंगा संरक्षण राज्‍य मंत्री (डॉ. संजीव कुमार बालियान)
(क) जी हां। जैसा कि आंध्र प्रदेश द्वारा सूचित किया गया है कि मरम्मत एवं पुनरुद्धार कार्यों के पूरा न होने तथा लिफ्ट सिंचाई स्कीमों को सुरक्षित स्थानों पर स्थानान्तरित करने के कारण तेलंगाना राज्य से प्राप्त आपत्तियों के कारण पुलिचिंतला परियोजना को अपनी पूरी क्षमता (45.77 टीएमसी) तक जल भंडारण की अनुमति नहीं दी गई थी। 
चूंकि यह एक नई परियोजना है इसलिए इस जलाशय को चरणबद्ध रूप से बनाया जाना है। तथापि, वर्ष 2016-17 के दौरान जलाशय को 30 टीएमसी तक जल भंडारण बनाए जाने की आपत्ति नहीं की गई थी। वर्ष 2016-17 के दौरान राज्य बांध सुरक्षा स्कंद के निर्देशों के अनुसार इस जलाशय में 30 टीएमसी तक की जल भंडारण क्षमता बनाए रखी गई थी और बकाया जल को अनुप्रवाह साईड में छोड़ दिया गया था।
इसके अलावा, जैसा कि आंध्र प्रदेश सरकार द्वारा सूचित किया गया था कि इस सरकार ने तेलंगाना सरकार के अनुरोध पर 115.104 करोड़ रुपए दो किस्तों में मरम्मत एवं पुनरुद्धार तथा अन्य कार्यों के लिए जीओआरटी दिनांक 31.08.2016 के तहत 66.104 करोड़ रुपए तथा लिफ्ट सिंचाई स्कीमों के स्थानांतरण हेतु जीओआरटी दिनांक 17.03.2017 के तहत 49.00 करोड़ रुपए जारी किए। 
(ख) पुलिचिंतला जलाशय की पूरी क्षमता 45.77 टीएमसी है। गत दो वर्षों के दौरान संचित एवं छोड़े गए जल का ब्यौरा नीचे दिया गया हैः-
	वर्ष
	जलाशय (टीएमसी) में किया गया अधिकतम जल भंडारण
	जलाशय से डी/एस (टीएमसी) से छोड़ा गया कुल जल

	2015-16
	6.009
	26.785

	2016-17
	30.00
	119.15








